
ՎԱՐԴԱՆ ԴԵՎՐԻԿՅԱՆ 
Բանասիրական գիտությունների թեկնածու 

Կանաչ Մյուռոնի այն փոքրիկ կաթսան մի ակն-
թարթի մեջ մեծանում՝ անեզր, լայնատարած մի ծով 
է դառնում, որ ողողում է հայաբնակ ողջ աշխարհը, 
դրախտի բուրմունք, երկնային ամենառատ շնորհ 
սփռելով ամեն տեղ՝ նույն շնորհն անխտիր մեծա-
տան ապարանքում և թշվառ պանդուխտի հալածա-
նաց հարկի տակ. շնորհաբաշխ այդ Սուրբ Մյուռոնի 
ամեն մի կաթիլ հայ մանուկների ճակտին դրոշմած՝ 
դարձնում է նոցա լուսակեզ գառներ և Ս. Լուսավոր-
չի փարախը ժողովում, Անմահ երկնավոր Գառան 
շուրջ1:  

ԿԱՐԱՊԵՏ ԵՊԻՍԿՈՊՈՍ ՏԵՐ-ՄԿՐՏՉՅԱՆ 
 

Դարեր շարունակ Սրբալույս Մյուռոնով դրոշմված հայի համար այն առանձնակի 
նվիրական խորհուրդ է ունեցել՝ դառնալով ազգային-հոգևոր գլխավոր սրբություննե-
րից մեկը, որն արտացոլվել է նաև ժողովրդի ընդհանուր հոգեբանության ու մտածո-
ղության մեջ, ինչպես նաև կենցաղում: 

Հայ մարդը, ինչպես ասում է ‹‹Էն խաչը վկա››, նույն ձևով նաև ասում է. ‹‹Էն կանաչ 
Մեռոնը վկա››: Փոքրիկ երեխայի անմեղությունն ու դալարությունը շեշտվում են ‹‹Մե-
ռոնի հոտը դեռ գալիս է›› արտահայտությամբ, իսկ երբ ակամա մի կեղտոտ բանի են 
ձեռք տալիս, շփվում կամ էլ անգիտությամբ ինչ-որ ոչ ուտելի բան են ուտում, իմա-
նալուց հետո իսկույն ասում են՝ ‹‹Մեռոնվելիք եղանք››, այսինքն՝ Մյուռոն է հարկա-
վոր, որ վերստին մաքրվենք, սրբվենք2: 

Երջանկահիշատակ Գարեգին Առաջինի բնորոշմամբ` ‹‹Հայց. Եկեղեցւոյ Միւռոնը 
հայութեան կնի՛քն է դարձած՝ ըլլալէ ետք կնիքը Ս. Հոգւոյն: Միւռոնով պայծառացած 
ճակատին համար կ՚ըսենք. ‹‹հայո՛ւ ճակատ››. միւռոնուած մանուկի համար կ՚ըսենք. 
‹‹հայո՛ւ որդի››. երբ մկրտութենէն անմիջապէս ետք երեխան դրոշմի օծումն ընդունի 
իր ճակատին՝ կ՛ըսենք. ‹‹Ահա հիմա հայացաւ››3: 

Մյուռոնն այնքան նվիրական և սրբագործող համարում է ունեցել, որ երեխային 

                                                 
1 ‹‹Արարատ››, 1897, էջ 387: 
2 Տե՛ս ԿԿԿԿ. . . . ԳաԳաԳաԳաբիբիբիբիկյանկյանկյանկյան, , , , Բառգիրք սեբաստահայ գավառալեզվի, Երուսաղեմ, 1952, էջ 400: 
3 ԳաԳաԳաԳարերերերեգինգինգինգին    ԲԲԲԲ    ԿաԿաԿաԿաթոթոթոթողիղիղիղիկոսկոսկոսկոս, Հող, մարդ և գիր, Անթիլիաս, 1991, էջ 170: 

կնքելու բուն եկեղեցական խորհրդին զուգահեռ ժողովուրդը կատարել է և իր արարո-
ղությունները, որոնք դարերով հարատևել են Հայկական լեռնաշխարհի ազգագրա-
կան տարբեր հատվածներում: 

Մկրտության ժամանակ երեխային հագցվող զգեստը կոչվել է ‹‹Մեռոն լաթ››4, այ-
սինքն՝ Մյուռոնով կնքելու ժամանակ հագցվող շոր, որով մկրտության խորհրդում ա-
ռանձնացվել և շեշտվել է հենց Մյուռոնի գաղափարը: Եթե քրիստոնեական խորհրդա-
բանությամբ մկրտությունը մայրական արգանդից մարմնավոր ծնունդին հաջորդող 
հոգևոր ծնունդն է Եկեղեցու ավազանից, ապա հայ մարդու համար այն նախ եղել է ե-
րեխայի կնքվելը Մյուռոնով: Երվանդ Լալայանի վկայությամբ Արցախի Վարանդայի 
գավառում մինչ եկեղեցում կատարվում էր մկրտությունը, երեխայի մանկաբարձը 
(տատմերը), մկրտության ավազանից մի փոքրիկ շշով մյուռոնաջուր վերցրած՝ շտա-
պում է տուն, նրանով լվանում ծննդկանի՝ մոր ձեռքերը, որպեսզի մյուռոնաջրով մա-
քրված ձեռքերով մայրը գրկի Մյուռոնով կնքված իր մանկանը5: 

Տարածված հաջորդ արտահայտությունը և սովորությունը մեռոնահան անելն է: 
Տարբեր բարբառներում տարբեր կերպ է այն կոչվել. Սեբաստիայում Մեռոնեն հանիլ, 
Գանձակում՝ Մեռոնը վեր հանել, մի շարք այլ վայրերում՝ մեռոնջրեն հանել և այսպես 
շարունակ6: 

Մեռոնահան է անվանվում մկրտությունից հետո երեխային առաջին անգամ լո-
ղացնելը: Երեխան, եթե տղա է, լողացնում են երեք, իսկ եթե աղջիկ է՝ յոթ օր հետո: 
Այս մի քանի օրը երեխային չեն լողացնում, որպեսզի Մյուռոնը մարմինը լավ պատի. 
‹‹աղեկ մը անցնի››: Աղջկան յոթ օր հետո են լողացնում, որ ամաչկոտ և պարկեշտ լի-
նի՝ Մյուռոնը երեսին շատ մնա: Այս պատճառով էլ որևէ աղջկա հետագայում ազատ 
պահվածքի համար մեղադրելիս ասում են, թե այնքան է համբուրվել, որ երեսի Մեռո-
նը լուծվել, գնացել է:  

Վարանդայի գավառում Մյուռոնից հանելը Ե. Լալայանն այսպես է նկարագրում. 
‹‹Երեք օրից հետո տատմայրը նորից է գալիս և ‹‹երեխայի մեռոնը վեր անում››: Քթի 
տակը աղոթքներ շշնջալով՝ լվանում է երեխայի Մեռոն քսած տեղերը մի մաքուր ա-
մանի մեջ, հետո լողացնում է նրան մաքուր ջրով, առանց սապոնի, և ջուրը ածում թո-
նիրը››7: 

Ի տարբերություն աղջկա, տղային ավելի շուտ են լողացնում, որ ‹‹ճակտով ըլլի, չամն-
չէ››8: Երեխային լողացնելու ջուրն էլ կոչվում է մեռոնաջուր, քանի որ այդ այն ջուրն է, 
որ առաջին անգամ է շփվում երեխայի մյուռոնված տեղերին: Մյուռոնի հետևողու-
թյամբ որոշակի զորություն է վերագրվում և այս ջրին: Անթույլատրելի է համարվում 
այն պարզապես թափելը, այլ լցնում են թոնիրը կամ օջախը, քանի որ ժողովրդական 
հավատքով սրբություններ են նաև այս երկուսը: Շատ շրջաններում մեռոնաջուր ան-
վանվող այս ջրին մաքրագործող հատկություն է վերագրվել. կամ առանձին շշով պա-

                                                 
4    ԿԿԿԿ. . . . ԳաԳաԳաԳաբիբիբիբիկյանկյանկյանկյան,,,, Բառգիրք, էջ 399: 
5 Տե՛ս Ազգագրական հանդես, հտ. Բ, Շուշի, 1897, էջ 125: 
6 Տե՛ս Ազգագրական հանդես, հտ. Զ, Թիֆլիս, 1900, էջ 282: 
7 Ազգագրական հանդես, 1897, Թիֆլիս, Բ գիրք, էջ 149: 
8 Տե՛ս Ազգագրական հանդես, հտ. Ա, Շուշի, 1895, էջ 271: 

հել են և նրանով ցողել այն ամանները, որոնք շունն ու կատուն են լիզել, ինչպես նաև 
եթե մեջը մուկ է ընկել ու որևէ անմաքուր բան է թափվել, կամ էլ շաղախել են հողով և 
այդ հողով շփել: Հատկանշական է նաև, որ մեռոնաջուրը սովորական հողին չեն 
խառնել, այլ հանքային որևէ բաղադրություն պարունակող և գույնով ու բուժիչ հատ-
կությամբ առանձնացող և ժողովրդի կողմից տարբեր հատկանիշներ վերագրվող հո-
ղին9: 

Թոնիրը՝ օջախը, ընտանեկան սրբության և հաստատունության խորհուրդն ունի, 
և մի շարք վայրերում մյուռոնաջուրը լցրել են թոնիրը: Նման ձևով, եթե տվյալ բնա-
կավայրում եկեղեցի չի եղել և կամ հնարավոր չի եղել երեխային եկեղեցի տանել, 
թոնրի վրա են մկրտել10: 

Սրբալույս Մյուռոնով է պայմանավորված նաև հայկական ընտանիքներում կնքա-
հորը` քավորին ընծայվող բացառիկ հարգանքն ու պատիվը: Պատահական չէ, որ 
շատ դեպքերում քավորն ու Մյուռոնը միաժամանակ են հիշվում: Ժողովրդական ա-
ռածներից մեկում, որպես մարդկային ուրացումի և դավաճանության ամենաանարգ 
արտահայտություններից մեկը, ասվում է. ‹‹Քավորը փոխիլ, Մեռոնը կոխիլ››11: Այ-
սինքն` քավորից հրաժարվողը մեծագույն սրբությունը` Մեռոնն էլ ոտնատակ կտա: 

Բարեբախտաբար, սակայն, Մյուռոնով միմյանց հոգևոր կապով միացած քավորն 
ու սանիկը հիշվում են գլխավորաբար դրական համատեքստերում: XVI դարի հեղի-
նակ Մարտիրոս Խարասարցու ‹‹Տաղ կնքտուքի և տղարուքի, կնքահօր և սանի›› բա-
նաստեղծությունը գեղարվեստական անդրադարձն է եկեղեցում կատարվող երեխա-
յի մկրտության և նրան հետևող կնունքի ժողովրդական տոնախմբության: Բանաս-
տեղծությունը խորհրդանշական կերպով սկսվում է հետևյալ մաղթանքով, որը 
կրկնվում է նաև յուրաքանչյուր քառատող տան վերջում. 

 

ԱսԱսԱսԱստոտոտոտուածւածւածւած    օգօգօգօգնէնէնէնէ    այսայսայսայս    կնքակնքակնքակնքահօրնհօրնհօրնհօրն    ևևևև    իւրիւրիւրիւր    սասասասանիննիննիննին............12 
 

Բանաստեղծությունը մի կենդանի և հոգեբուխ նկարագրություն է մկրտության ա-
րարողության. 

    

ԷԷԷԷրէցնրէցնրէցնրէցն    գայգայգայգայ    ևևևև    կնքակնքակնքակնքահայրնհայրնհայրնհայրն    իիիի    տատատատաճաճաճաճարինրինրինրին,,,,    
ԸնդԸնդԸնդԸնդ    նանանանա    աաաասէսէսէսէ` ` ` ` ԽոսԽոսԽոսԽոստոտոտոտովավավավանեանեանեանեա    զյանզյանզյանզյանցանսցանսցանսցանս    քոքոքոքոյինյինյինյին............    

 

Այնուհետև գալիս է մկրտության և դրոշմի խորհրդավոր պահը. 
 

ՆաՆաՆաՆա    քաքաքաքահահահահանայննայննայննայն    զջուրնզջուրնզջուրնզջուրն    արարարարկակակականէնէնէնէ    յայայայաւաւաւաւազազազազանիննիննիննին,,,,    

                                                 
9 Տե՛ս ԿԿԿԿ. . . . ԳաԳաԳաԳաբիբիբիբիկյանկյանկյանկյան,,,, Բառգիրք, էջ 400: Տե՛ս նաև Ազգագրական հանդես, 1897, Շուշի, գիրք Բ, էջ 148, 

1898, Թիֆլիս, գիրք Դ, էջ 89: 
10 Ազգագրական հանդես, Թիֆլիս, 1897, գիրք Բ, էջ 148: 
11 ԱԱԱԱ. . . . ՏՏՏՏ. . . . ՂանալանյանՂանալանյանՂանալանյանՂանալանյան,,,, Առածանի, Երևան, 1960, էջ 275: 
12 Ուշ Միջնադարի հայ բանաստեղծությունը, հտ. Ա, էջ 150: 

ՇիշՇիշՇիշՇիշ    եւղեւղեւղեւղ    օծօծօծօծմանմանմանման, , , , պայպայպայպայծառծառծառծառ    սուրբսուրբսուրբսուրբ    խաչնխաչնխաչնխաչն    յայայայաջոյջոյջոյջոյ    ձեձեձեձեռինռինռինռին,,,,    
ՈրՈրՈրՈր    արարարարկակակականէնէնէնէ    զՄեզՄեզՄեզՄեռոննռոննռոննռոնն    իիիի    ջուրնջուրնջուրնջուրն    ըստըստըստըստ    օօօօրիրիրիրինիննիննիննին,,,,    
ԱսԱսԱսԱստոտոտոտուածւածւածւած    օգօգօգօգնէնէնէնէ    մերմերմերմեր    կնքակնքակնքակնքահօրնհօրնհօրնհօրն    ևևևև    իւրիւրիւրիւր    սասասասանիննիննիննին::::    

 

Ինչպես ասացինք, ժողովրդական առանձնակի մի ծես էր մկրտված երեխային 
տուն հասցնելը, ուր ուրախության բացված սեղանն էր սպասում. 

    

ՏաՏաՏաՏանիննիննիննին    իիիի    տունտունտունտուն, , , , զինքզինքզինքզինք    պաշպաշպաշպաշտետետետելովլովլովլով    ճաճաճաճանանանանապարպարպարպարհինհինհինհին,,,,    
ՐաՐաՐաՐամեալմեալմեալմեալ    մարմարմարմարդիկդիկդիկդիկ    բաբաբաբազումզումզումզում    երերերերթանթանթանթան    առառառառ    նանանանա    բազբազբազբազմինմինմինմին,,,,    
ՑնծուՑնծուՑնծուՑնծութեամբթեամբթեամբթեամբ    տօտօտօտօնախմնախմնախմնախմբենբենբենբեն    շատշատշատշատ    այրայրայրայր    ևևևև    կինկինկինկին....    
ԱսԱսԱսԱստոտոտոտուածւածւածւած    օգօգօգօգնէնէնէնէ    մերմերմերմեր    կնքակնքակնքակնքահօրնհօրնհօրնհօրն    ևևևև    իւրիւրիւրիւր    սասասասանիննիննիննին::::    
՚Ւ՚Ւ՚Ւ՚Ւ    հօհօհօհօրովրովրովրով    մօմօմօմօրովրովրովրով    սնասնասնասնանինինինի, , , , աաաասենսենսենսեն, ’, ’, ’, ’ևևևև    ըմըմըմըմպենպենպենպեն    զգիզգիզգիզգինիննիննիննին............    

 

Միջնադարյան մի խորհրդավոր հայրեն կա, որում ասվում է. 
 

ԻմԻմԻմԻմ    կըկըկըկըճաճաճաճատիկտիկտիկտիկ* * * * աաաարուխրուխրուխրուխ----մամամամարուխրուխրուխրուխ********    
ՔեոՔեոՔեոՔեո    կըկըկըկըճատճատճատճատ    թիվթիվթիվթիվքեքեքեքերըրըրըրը    վերվերվերվեր    վեվեվեվերուրուրուրու,,,,    

ՈՈՈՈտետետետերարարարացըդցըդցըդցըդ    տուրտուրտուրտուր    զօզօզօզօրուրուրուրութիւնթիւնթիւնթիւն....    
ՍաՍաՍաՍարէրէրէրէ----սարսարսարսար    կայկայկայկայ    գըգըգըգընանանանալուլուլուլու,,,,    

ՍուՍուՍուՍուսունսունսունսուն*** *** *** *** ծածածածաղիկղիկղիկղիկ    կայկայկայկայ    քաքաքաքաղեղեղեղելուլուլուլու,,,,    
փունջփունջփունջփունջ    կակակակապեպեպեպելուլուլուլու, , , , տունտունտունտուն    բեբեբեբերերերերելուլուլուլու,,,,    

ԹառԹառԹառԹառ    քեաքեաքեաքեավուվուվուվուրոչրոչրոչրոչ    օօօօղօրղօրղօրղօրկեկեկեկելուլուլուլու,,,,    
կակակականաչնաչնաչնաչ    ՄեՄեՄեՄեռոնռոնռոնռոն    համհամհամհամբուբուբուբուրերերերելուլուլուլու13: : : :     

 

 Ինչպես օրորոցային երգերում է մայրը դիմում զավակին, այստեղ ևս ասվում է, թե 
ի՛մ փոքրիկ գեղեցիկ, թևերդ վեր բարձրացրու` ծաղիկ հավաքելու, փունջ կապելու, 
քավորին ուղարկելու և կանաչ Մյուռոնը համբուրելու: 

Ինչպես տեսնում ենք, այստեղ իրար են զուգորդվել իմաստային առումով որոշա-
կի ընդհանրություն ունեցող երեք հասկացություն` ծաղիկները, Մյուռոնը, որի համար 
անհրաժեշտ են լեռնային բազմազան այս ծաղիկները, և քավորը, որին մեծ դեր է վե-
րապահված երեխայի Մյուռոնով կնքվելու գործում: Փոքրիկ այս հայրենը ժողովրդա-
յին մի ընկալումն է պես-պես ծաղիկներով պատրաստվող Մյուռոնի, որի օրհնությու-
նը ժողովրդի կողմից ավարտվում էր նոր Մյուռոնի տաք կաթսան համբուրելով: 
 

 

 

                                                 
* կարճ 
** գողտրիկ 
*** գեղեցիկ, սիրուն 
13 Հայրեններ, աշխատասիրությամբ Ա. Շ. Մնացականյանի, Երևան, 1995, էջ 785: 


